
Vne ieune fille aagée de 17. ou 18. ans, recherchée
de quantité de perfonnes, pource qu’'elle auoit le
corps & 1'efprit fort bien fait, tomba griefuement
malade, fe voyant en danger de mort, elle fit cette
priere a Noftre Seigneur. Ie fuis bien aife d’eftre
malade & de mourir deuant que d’auoir efté mariée,
c’eft toy que i'aime, ie n’aime pas les hommes.
Determine de moy comme tu voudras, ie te remercie
de ce que ie fuis malade, & de ce que ie fouffre, & de
ce que ie mourray: car tu le veux, & i’en fuis bien
contente, la Vierge me prefentera a toy apres ma
mort. Quelque langueur qu’euft cette pauure enfant,
elle fe drefloit [55] plufieurs fois le iour en fon feant
pour offrir 2 Dieu fes prieres, & pour reciter fon
chapelet. Souuent on entendoit fortir ces paroles de
fa bouche, ny la mort ny les maladies, ny les {ouf-
frances ne m’affligent point, mais ie fuis trifte de ce
que ie ne puis aller en la maisé de prieres auec les
autres, n’auray-ie point cette confolation deuant mon
trépas, d'y entrer pour receuoir celuy que ie verray
bien-toft au Ciel? Elle auoit vn {i grand {oin de la
pureté de fon ame, qu'elle demandoit a fe confefler
tous les iours. Celuy qui ’a plus particulierement
affiftée, dit que iamais elle n'a commis aucune faute
mortelle, que fon ceeur eftoit veritablement innocent,
elle ne prenoit plaifir qu'an difcours de 1'Eternité:
quelque peu de temps deuant fa mort ayant receu
tous les Sacremens de 1'Eglife, elle fut tourmentée
de deux ou trois conuulfions tres-violentes: puis reue-
nant 2 foy, elle s'adreffla au Pere qui la veilloit &
qui prioit aupres d’elle. Adieu mon Pere, luy dit-
elle, d’vn iugement & d’vne parole aufli ferme que
iamais. Adieu, vos prieres font exaucées, retirez



